
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը ո ր ո շ ու մ  է. 

1. <<Սերմերի գործակալություն>> պետական ոչ առևտրային կազմակերպությանը որպես դրամաշնորհ տրամադրելու համար Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության գյուղատնտեսության նախարարությանը հատկացնել 538295.4 հազ. դրամ`             2011 թվականի  առաջին եռամսյակում արտերկրից <<Գելիոս>>, <<Վակուլա>>, <<Կոմանդոր>>, <<Վոդոգրայ>>, <<Գետման>>, <<Էնեյ>>, <<Ստալկեր>>, <<Ադապտ>>, <<Սվյատոգոր>>, <<Վսեսվիտ>>, <<Էտիկետ>>, <<Գալակտիկ>>, <<Օսնովա>>, <<Ասպեկտ>> և <<Դոնեցկի-14>> սորտերի էլիտային և առաջին վրարտադրության գարնանացան գարու  ու եգիպտացորենի <<Կոբզա>> հիբրիդի սերմացու ձեռք բերելու նպատակով (բյուջետային ծախսերի տնտեսագիտական դասակարգման <<Այլ կապիտալ դրամաշնորհներ>> հոդվածով):

2. Հայաստանի Հանրապետության գյուղատնտեսության նախարարին` սույն որոշման 1-ին կետում նշված գումարը դրամաշնորհի պայմանագրով տրամադրել  <<Սերմերի գործակալություն>> պետական ոչ առևտրային կազմակերպությանը:

3.  Սահմանել, որ սույն որոշման 1-ին կետով նախատեսված հատկացումների հաշվին <<Գելիոս>>, <<Վակուլա>>, <<Կոմանդոր>>, <<Վոդոգրայ>>, <<Գետման>>, <<Էնեյ>>, <<Ստալկեր>>, <<Ադապտ>>, <<Սվյատոգոր>>, <<Վսեսվիտ>>, <<Էտիկետ>>, <<Գալակտիկ>>, <<Օսնովա>>, <<Ասպեկտ>> և <<Դոնեցկի-14>> սորտերի էլիտային և առաջին վրարտադրության գարնանացան գարու ու եգիպտացորենի <<Կոբզա>> հիբրիդի սերմացուի ձեռքբերումը <<Սերմերի գործակալություն>> պետական ոչ առևտրային կազմակերպությունն իրականացնում է <<Գնումների մասին>> Հայաստանի Հանրապետության օրենքի 20-րդ հոդվածի 5-րդ կետի 2-րդ ենթակետի  հիման վրա` բանակցային ընթացակարգով,  մինչև 2011 թվականի ապրիլի 30-ն ապրանքի ամբողջ քանակությունը  ձեռք բերելու պայմանով: 

4.  Սույն որոշումը ուժի մեջ է մտնում ստորագրման հաջորդ  օրվանից:  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
            ՎԱՐՉԱՊԵՏ


                                                             Տ. ՍԱՐԳՍՅԱՆ



 
	ՀԻՄՆԱՎՈՐՈւՄ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	
2011 թվականի գարնանացանը կազմակերպելու և որակյալ սերմացուների պակասը լրացնելու նպատակով առաջարկվում է հանրապետություն ներկրել արտերկրներում գրանցված, երաշխավորված կայուն և բարձր բերք ապահովող սորտերից 2088 տոննա բարձր վերարտադրության գարու սերմացու և հատկացնել հանրապետության մարզերի հացահատիկային մշակաբույսերի արտադրությամբ զբաղվող տնտեսավարող սուբյեկտներին, բերքահավաքից հետո՝ տրված քանակությանը համարժեք (1:1) քանակությամբ,  տվյալ տարվա ապրանքային գարու միջին շուկայական արժեքին համապատասխան գումարը հետ վերադարձնելու պայմանով:


<<Հայաստանի Հանրապետությունում 2011 թվականի գարու արտադրության զարգացման ծրագրի>> և <<Հայաստանի Հանրապետությունում 2011 թվականի եգիպտացորենի արտադրության զարգացման ծրագրի>> իրականացման համար նշված գումարը նախատեսվում է օգտագործել հետևյալ բաղադրիչներով`

· Արտերկրից գարնանացան գարու էլիտային և առաջին վերարտադրության սերմացուի ձեռք բերում – 481802,2 հազ. դրամ (2025,0 տոննա X 237927,0  դրամ)
· Արտերկրից եգիպտացորենի հիբրիդի ձեռք բերում – 32697,6 հազ. դրամ (63,0 տոննա X 519009,5 դրամ)
· Ձեռք բերված սերմացուների փոխադրում ապահովագրում – 91579.7 հազ. դրամ (2088.0 տոննա X 43860,0 դրամ)

· Ավելացված արժեքի հարկ – 121215.9 հազ. դրամ  

· Սպասարկման ծախսեր - 46000.0 հազ. դրամ  
Ընդամենը – 773295.4 հազ. դրամ, որից ՀՀ կառավարության 2011 թ. փետրվարի 10-ի N 90-Ն որոշմամբ ՀՀ գյուղատնտեսության նախարարությանը հատկացվել է 235.0 մլն դրամ: 


	2.
	Ընթացիկ իրավիճակը և խնդիրներ

	
	Հանրապետությունում տարեց-տարի պակասում են օգտագործվող հողատարածքները, մասնավորապես` առկա 449,4 հազ. հեկտար վարելահողերից, 2005 թվականի օգտագործվել է 331,8 հազ. հեկտար, 2009 թվականին` 300,0 հազ. հեկտար, իսկ 2010 թվականին` 283,3 հազ. հեկտար: 

2005-2010 թվականների ընթացքում հանրապետությունում գարնանացան գարու ցանքատարածությունները միջին թվով կազմում են 62700 հա (2010թ` 57389 հա), համախառն բերքը նույն տարիներին կազմել է 117,4 հազ. տոննա, միջին բերքը` 18,7 ց/հա: 

2011 թվականի գարնանը, գարնանացան գարու ցանքը կանխատեսվում է 50-55 հազ հա-ի սահմաններում, որի համար անհրաժեշտ է շուրջ 11-12 հազ. տոննա սերմացու (50000-55000 հա X 220 կգ):

<<Հայաստանի Հանրապետությունում 2007-2011 թվականների ցորենի և գարու սերմնաբուծության զարգացման ծրագրի>> շրջանակներում 2010թ-ին արտադրվել է 207 տոննա բարձր վերարտադրության սերմացու, բացի այդ սերմնաբուծությամբ զբաղվող տնտեսավարող սուբյեկտների կողմից արտադրվել է ևս 200-250 տոննա որակյալ սերմացու, որոնց մեծ մասն արդեն վաճառվել է: Գարնանացան գարու ցանքերի համար օգտագործվող սերմացուներից բարձր վերարտադրության սերմացուի ծավալը կազմում է  շուրջ 4-5 %-ը: Տնտեսավարող սուբյեկտների մոտ ցանքի համար առկա գարնանացան գարու սերմացուներն անհայտ ծագման և վերարտադրության են: Հանրապետությունում առկա է որակյալ սերմացուի մեծ պահանջարկ: 

	3.
	Տվյալ բնագավառում իրականացվող քաղաքականությունը

	
	
Բնագավառում տիրող իրավիճակի կարգավորման համար Հայաստանի Հանրապետության կառավարության կողմից ընդունվել են 2007 թվականի մարտի 15-ի <<Հայաստանի Հանրապետությունում 2007-2011 թվականներին ցորենի ու գարու սերմնաբուծության զարգացման ծրագիրը հաստատելու մասին>> N 451-Ա և 2010 թվականի հուլիսի 29-ի <<Հայաստանի Հանրապետությունում 2010-2014 թվականներին ցորենի սերմնաբուծության և սերմարտադրության զարգացման ծրագիրը հաստատելու և սերմերի ներմուծումը թույլատրելու մասին>> N 971-Ն որոշումները: 

	4.
	Կարգավորման նպատակը և բնույթը

	
	
Սերմացուն կհատկացվի 0.3 և ավելի հա այն հողատարածքներին, որտեղ նախորդ տարի չի մշակվել հացահատիկային մշակաբույս:

Առավելությունը կտրվի` 

· բարձրլեռնային համայնքներին,

· սահմանամերձ համայնքներին

· մեկ տարուց ավել չմշակված հողատարածքներին: 

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ կառավարություն, ՀՀ գյուղատնտեսության նախարարություն և ՀՀ գյուղատնտեսության նախարարության <<սերմերի գործակալություն>> ՊՈԱԿ



	6.
	Ակնկալվող արդյունքը

	
	Հանրապետությունում գարու մշակության եկամտաբերության բարձրացում, ցանքատարածությունների ընդարձակում և համախառն բերքի ծավալների ավելացում:



ՏԵՂԵԿԱՆՔ
<<Հայաստանի Հանրապետության գյուղատնտեսության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
<<Հայաստանի Հանրապետության գյուղատնտեսության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
<< Հայաստանի Հանրապետության գյուղատնտեսության նախարարությանը գումար հատկացնելու մասին >> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժոշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	<< Հայաստանի Հանրապետության գյուղատնտեսության նախարարությանը գումար հատկացնելու մասին >> ՀՀ կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:


	3.
	Այլ տեղեկություններ

	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	ՀՀ վարչապետի հայտարարություն, ՀՀ գյուղատնտեսության նախարարի բրիֆինգ:



	2.
	Հասարակության մասնակցությունը նախագծմանը և/կամ քննարկումներին

	
	<< Հայաստանի Հանրապետության գյուղատնտեսության նախարարությանը գումար հատկացնելու մասին>> ՀՀ կառավարության որոշման նախագծի մշակմանը և/կամ քննարկմանը հասարակությունը չի մասնակցել:


	3.
	Այլ տեղեկություններ


